BASES QUE REXERAN A CONVOCATORIA DE PROCESO SELECTIVO PARA A CONTRATACIÓN POR OBRA E SERVICIO PARA A XERENCIA POR PARTE DO GRUPO DE DESENVOLVEMENTO RURAL “ASOCIACIÓN DE DESENVOLVEMENTO DA COMARCA DA TERRA CHÁ” (GDR-2) NA EXECUCIÓN DO LEADER GALICIA  2014 – 2020 
En virtude do acordo adoptado pola Xunta Directiva da Asociación de Desenvolvemento da Comarca da Terra Chá na reunión do 22 de setembro de 2016 e de conformidade co modelo de convenio de colaboración entre AGADER e os GDRs e as bases da convocatoria do LEADER 2014 -2020, procedese a convocar proceso selectivo para contración de persoal en réxime laboral de duración determinada (contrato de obra ou servicio), que terá como bases a seguintes:
Obxecto

A presente convocatoria ten por obxecto fixar as bases que rexerán para a selección de un posto de Xerente, con dedicación exclusiva, dentro da medida Leader  2014 - 2020.
Funcións do posto

· Efectuar xunto co resto do equipo técnico a labor de promoción, captación, animación impulso de proxectos de inversión e na vertebración do tecido asociativo da población comarcal, maduración dos proxedcos e apoio ós promotores, así como a realización das distintas mesas de iniciativas que nutrirán o LEADER 2014-2020 de proxectos socioeconómicos.

· Colaborar na implantación na comarca dos programas de desenvolvemento local dos distintos organismos que xestione o GDR, en especial no LEADER 2014-2020.
· Executar baixo a inmediata dirección do Presidente, tódolos acordos adoptados pola Xunta Directiva e Asemblea Xeral.
· Asistir, con voz pero sen voto, ás sesións ordinarias ou extraordinarias da Xunta Directiva ou Asemblea Xeral do GDR2 e dos demais órganos colexiados cando sexa requerido por estes ou polo seu presidente.

· Confeccionar antes de cada exercicio económico, o anteproxecto de orzamento dos ingresos e gastos ordinarios da Asociación, en particular as do LEADER 2014-2020 para a súa elevación á Xunta Directiva a través do presidente.

· Asesorar aos posibles beneficiarios das axudas do programa sobre a adecuación do seu proxecto ás axudas existentes tanto con cargo ao leader como calquera outra aplicable ao proxecto
· Asistencia a xornadas de formación e información, relacionadas coa xestión dos programas

· Acompañamento a os promotores de proxectos Leader durante todo o proceso de tramitación da axuda leader, tanto para a correcta presentación da documentación como a posterior execución e xustificación dos investimentos aprobados.
· Garantir unha tramitación dilixente, dende a solicitude de axuda ate a concesión da axuda, e posteriormente de ser aceptada a axuda polo promotor, ata a xustificación dos investimentos aprobados.

· Seguimento e control financiero do programa Leader

· Dirixir o equipo de xestion de programa.
· Cumprimento do plan de difusión do programa Leader do GDR Terra Chá.
· Calquera outra que lle sexa encomendada pola Asemblea Xeral, Xunta Directiva ou Presidencia do GDR, así como as inherentes a medida Leader que marque a Axencia Galega de Desenvolvemento Rural.

Lugar e horario de execución do traballo.

A execución efectuarase na sede da Asociación de Desenvolvemento da Comarca da Terra Chá, na oficina comarcal da Xunta de Galicia, en Vilalba, con horario de xornada laboral de 40 horas semanais 

Requisitos 

Para poder participar no proceso selectivo será necesario reunir os seguintes requisitos:

· Ser español ou cidadán da UE.
· Ser maior de 18 anos e non ter acadado a idade de xubilación.
· Titulación mínima: título de diplomado universitario, enxeñeiro técnico, arquitecto técnico ou grao.
· Carnet de conducir  B e dispoñibilidade de vehículo.

· Acreditar unha conta de correo electrónico ós efectos de comunicación durante o proceso selectivo, única canle de comunicación entre o GDR Terra Chá e os aspirantes.

· Non desenvolver cargos electos no GDR Terra Chá nin en ningún outro GDR de Galicia.

· Non padecer enfermidade ou defecto físico que impidan o desempeño das correspondentes funcións.

· Non estar incursos nas causas de incompatibilidade aplicables ao persoal ao servizo da administración da Comunidade Autónoma Galega.

Condicións e duración

O seleccionado (aquel candidato que acade a maior puntuación) para este posto de traballo, firmará un contrato de obra e servicio no que a súa duración virá explicitada pola execución da medida Leader 2014 – 2020.

Configurarase unha lista de agarda con dous primeiros clasificados, de forma que en caso de renuncia do seleccionado en primeiro lugar, efectuarase unha nova adxudicación ó seguinte da lista e así sucesivamente. Esto mismo rexerá se o seleccionado non superase o período de proba a que faga referencia o contrato asinado.
O soldo asignarao a Xunta Directiva respectando os límites do convenio de AGADER e en función do cadro financeiro do GDR2 Terra Chá.
Publicidade da convocatoria

A convocatoria publicárase no xornal de maior tirada  na zona de actuación do GDR-2 Terra Chá, nos taboleiros de anuncios de todos os concellos integrantes do territorio do GDR-2 e na páxina web de AGADER.
Prazo de presentación das solicitudes

A solicitude consistirá nunha instancia (que figura no anexo I) dirixida ó GDR Terra Chá na que se fará constar o posto para o que se concorre, así como que se reúnen todos os requisitos esixidos na convocatoria.
A esta solicitude deberá acompañarse un curriculum vitae, un listado numerado dos méritos alegados que serán os que se acrediten para a valoración na fase de concurso, e posteriormente copia ordenada, segundo dito listado, dos títulos que acrediten os méritos achegados.

Tamén é necesario xuntar unha copia do DNI e facilitar, por escrito, unha dirección de correo electrónico aos efectos de comunicación cos aspirantes.

Debido a que o GDR Terra Chá non dispón de persoal na súa sede, as solicitudes íntegras remitiranse, prioritariamente, a través do seguinte enderezo electrónico seleccion.terracha@gmail.com . Cada solicitude recibida será confirmada a súa recepción a través do mesmo enderezo electrónico.

Aquel aspirante que remita a documentación por correo ordinario (ó enderezo da Asociación de Desenvolvemento Comarcal de Terra Chá, na rúa Carmiña Prieto Rouco, s/n 27800 Vilalba en Lugo) necesariamente deberá remitir a documentación dentro do prazo establecido, e neste caso o aspirante deberá xustificar a data de imposición do envio na oficina de correos e anuncialo a través do enderezo electrónico seleccion.terracha@gmail.com dentro do mesmo prazo. Sen a concorrencia de ambos requisitos non será admitida a solicitude en ningún caso.
O prazo para presentar as solicitudes será de vinte días naturais a contar dende o seguinte a publicación do anuncio na prensa escrita.

Non serán admitidos os aspirantes que presenten a documentación fora do prazo ou que non reúnan os requisitos esixidos.
Admisión de aspirantes
Unha vez rematado o prazo de presentación de solicitudes publicaranse no prazo máximo de 3 días hábiles no taboleiro do GDR Terra Chá a lista provisional cos aspirantes admitidos e excluídos para cada posto, así como a causa de exclusión.

A todos os aspirtantes presentados, tanto os admitidos como os excluídos, remitirase ditos listados a través do enderezo electrónico sinalado en cada solicitude.

Disporase dun prazo de tres días hábiles para a presentación de reclamacións a esta lista provisional, que serán resoltas coa publicación da lista definitiva. Esta lista definitiva será novamente colgada no taboleiro de anuncios do GDR Terra Chá e comunicada a todos os aspirantes a través do enderezo electrónico sinalado en cada solicitude por cada aspirante.

Así mesmo coa publicación da lista definitiva comunicarase tamén a data e lugar de realización da proba escrita.

As comunicacións cos aspirantes será mediante publicación no taboleiro de anuncios do GDR e por correo electrónico (tanto os admitidos no proceso como os excluídos), polo cal será requisito indispensable que todos os aspirantes faciliten, por escrito, unha dirección de correo electrónico, e de non aportar a dirección de correo electrónico, quedarán excluidos.
Comisión de Selección

A comisión de selección estará constituida polas seguintes persoas:

· D. David Díaz Losada, presidente da comisión
· D. Gerardo Críado Guizán, vocal da comisión

· D. José Ulla Rocha, vocal da comisión

· D. Ernesto Ares Yañez, secretario da comisión

· D. José Luis Lodos Ferreiro, vocal da comisión

Así mesmo, poderá formar parte da Comisión, con voz, pero sen voto un representante de AGADER.

A comisión poderá contar coa axuda a efectos da realización das probas dunha consultora e/ou asesores externos, con voz e sen voto.

A comisión poderá dirixirse en calquera momento ós aspirantes para que acrediten a súa identidade.

A comisión é soberana para resolver as dúbidas que xurdan e para tomar os acordos necesarios para o desenvolvemento das probas en todo o non previsto nestas bases.

Para a fase da proba escrita, será suficiente que estean presentes polo menos dous membros do comité de selección para vixiar o desenvolvemento da proba.

A secretaría da Comisión levantará acta de cada unha das fases do proceso, que asinará co visto bo do Presidente, coa finalidade de ter unha constancia escrita das mesmas.
Selección de aspirantes

Dentro dos 15 días seguintes o da publicación das listas definitivas celebrarase unha proba escrita, valoración de méritos e unha entrevista. As datas da proba escrita e entrevista publicaranse no taboleiro de anuncios da Asociación de Desenvolvemento Comarcal de Terra Chá e mediante correo electrónico ós aspirantes.

A proba escrita centrarase nos seguintes temas: 
· O territorio do GDR de Terra Chá: territorio, poboación, condicións sociais e estructura productiva.

·  Bases reguladoras para a selección de estratexias de desenvolvemento local, para a selección e recoñecemento dos grupos de desenvolvemento rural como entidades colaboradoras na xestión da medida Leader de Galicia e para a concesión da axuda preparatoria cofinanciada co Fondo Europeo agrícola de Desarrollo Rural (Feader) no marco do PDR de Galicia 2014-2020 (DOG. Núm. 42, de 2 de marzo de 2016).

·  Convenio de colaboración entre AGADER e os GDRs para a aplicación dunha estratexia de desenvolvemento local na medida Leader de Galicia 2014 – 2020, cofinanciado co FEADER no marco do PDR de Galicia 2014 -2020. 
· PDR de Galicia (Decisión da Comisión Europea C (2015)) 8144, de 18 de noviembre, aprobatoria do PDR de Galicia 2014 – 2020.

· Regulamento (UE) 1303/2013 do Parlamento Europeo e do Consello, do 17 decembro, polo que se establecen disposicións comúns relativas ó Feder, FSE, Fondo de Cohesión, Feader e FEMP, e  polo que se establecen disposicións xerais relativas ós fondos Feder, FSE e Fondo de Cohesión. 
· Regulamento de execución (UE) nº 809/2014 da Comisión, do 17 de xullo, polo que se establecen disposicións de aplicación do Regulamento (UE) nº 1306/2013 do Parlamento Europeo e do Consello no que se refire ó sistema integrado de xestión e control, as medidas de desenvolvemento rural e a condicionalidade.
·  Lei 9/2007, do 13 de xuño, de subvencións de Galicia.
· Lei 9/2013, de 19 de decembro, do emprendemento e da competitividade económica de Galicia.

Esta proba ten a súa vez dúas fases, a primeira fase consta dun cuestionario tipo test de con respostas alternativas sobre as materias arriba indicadas. Cada catro respostas erradas restará unha resposta positiva. A puntuación desta proba son 30 puntos. Terá carácter eliminatorio e será necesario acadar 15 puntos para superar o test.
E a segunda fase constará dun tema a desenvolver vinculado co GDR, seu ámbito de aplicación e ás distintas posibilidades de estratexia de desenvolvemento do territorio. A puntuación desta proba son 20 puntos.

Total puntuación son 50 puntos e a nota mínima esixible nesta proba para poder acceder á valoración de méritos será de 25 puntos.

Os méritos. Puntuación máxima 25 puntos.

Valoraranse en relación á experiencia e formación específica vinculada con programas de Desenvolvemento rural de acordo co seguinte baremo:
	EXPERIENCIA LABORAL
	PUNTUACIÓN

	Por experiencia en xerencia xestionando programas de desenvolvemento local participativo como Leader ou filosofía similar a Leader (PRODER, AGADER, GALP)
	0,1 puntos por mes traballado (Máx. 8 puntos)

	Por experiencia en xerencia no programa Leader 2007-2013 na Asociación de Desenvolvemento Comarcal de Terra Chá.

  
	0,2 puntos por mes traballado (Máx. 16 puntos)


· Unicamente poderán puntuarse meses traballados completos.
· A puntuación máxima por experiencia laboral será de 24 puntos.

· A experiencia laboral acreditarase cos contratos de traballo ou certificados de servicios prestados emitidos pola empresa e certificado de vida laboral
	FORMACIÓN
	

	Por curso de iniciación ó galego ou equivalente
	0,25

	Por curso de perfeccionamento de galego ou equivalente
	0,5

	Titulación universitaria na rama económica ou empresarial
	0,5


· Respecto do coñecemento do galego so se valorará o nivel mais alto.

A entrevista terá unha puntuación máxima de 25 puntos e terá a finalidade principal de comprobar a idoneidade dos aspirantes e a capacidade e disposición dos mesmos para o desenvolvemento da xerencia e as tarefas relacionadas co posto a desempeñar.

Tódolos aspirantes que chegasen a esta fase deberán achegar os orixinais da documentación aportada para o seu cotexo.

Puntuacións finais
Rematado o proceso farase pública no taboleiro do GDR Terra Chá a puntuación obtida por cada aspirante, así como os candidatos seleccionados.

O resultado do proceso tamén será comunicado a todos os aspirantes admitidos no proceso a través do enderezo electrónico.

Contratación

A formalización dos correspondentes contratos de traballo producirase nun prazo de cinco días a contar dende a selección e recoñecemento do GDR Terra Chá como entidade colaboradora na xestión da medida Leader 2014-2020 por parte de AGADER. 
No caso de que non se recoñecese o GDR Terra Chá como entidade colaboradora na xestión da medida Leader 2014-2020, o proceso de selección quedará anulado quedando eximido o GDR Terra Chá de calquera tipo de reclamación por parte dos aspirantes seleccionados.

ANEXO I

D/Dna...................................................................................................................con D.N.I.........................................., en virtude da convocatoria para a contración de persoal para o LEADER 2014-2020, xestionada pola Asociación de Desenvolvemento Comarcal de Terra Chá,
SOLICITA

Participar no proceso de selección para o posto de traballo de ……………..  do LEADER 2014-2020.


Adxuntase a seguinte documentación.

· Documento nacional de identidade.

· Titulación requerida

· Curriculum Vitae
· Informe de vida laboral

· Listado enumerados dos méritos alegados e copia ordenada segundo o listado dos documentos que acrediten os méritos alegados.

· Comunicación escrita dunha conta de correo electrónico ós efectos de comunicación co aspirante.

· Carnet de conducir e declaración de dispoñibilidade de vehículo

· Declaración de non estar incurso nas causas de incompbatibilidade aplicables ó persoal ó servixo da Comunidade Autónoma Galega.

· Declaración de non desenvolver cargos electos no GDR Terra Chá nin en ningún outro GDR de Galicia

· Declaración de non padecer enfermidade ou defecto físico que impidan o desempeño das correpondentes funcións.



En............................a.................de..............................2016.

Asdo.

Sr. Presidente da Asociación de Desenvolvemento Comarcal de Terra Chá.
C/ Carmiña Prieto Rouco, s/n – 27800 – Vilalba, Lugo
